
RINGKASAN EKSEKUTIF

1.0 Tujuan Kajian

1.1

1.2

Kajian kesediaan belia sebagai tunggak negara maju ini bertujuan untuk
mengetahui sejauhmanakah kesediaan kumpulan belia yang membesar
dengan/ dalam era Wawasan 2020 dalam merealisasikan harapan ke sembilan-
sembilan cabaran yang termaktub dengan negara maju sepenuhnya.

Secara khususnya kajian tertumpu kepada untuk mengetahui: (i) Tahap
kesediaan belia awal semasa dalam memenuhi sembilan cabaran negara maju
sepenuhnya; (ii) Perbezaan kesediaan belia awal semasa dalam memenuhi
sembilan cabaran negara maju sepenuhnya mengikut pembolehubah terpilih
(iaitu jantina, etnik, lokasi, zon, jenis kediaman keluarga & kepelbagaian etnik
di kawasan kediaman); dan (iii) Perkaitan angkubah terpilih dengan kesediaan
belia awal semasa dalam memenuhi sembilan cabaran negara maju

sepenuhnya.

2.0 Metodologi Kajian

2.1

2.2

Kajian ini menggunakan pendekatan kuantitatif. Instrumen kajian yang
digunakan adalah borang soal selidik berbentuk OMR isi sendiri yang diedarkan
kepada responden secara berkumpulan. Kesediaan belia sebagai tunggak
negara maju diukur berdasarkan aset pembangunan belia positif yang
diselaraskan dengan sembilan cabaran Wawasan 2020. Maklumat gaya hidup
merangkumi amalan kesihatan, amalan agama, pencangah amalan sivik dan
tingkah laku berisiko turut kenalpasti bagi membantu kefahaman perkaitannya
dengan kesediaan belia sebagai tunggak negara maju.

Populasi kajian adalah golongan belia awal semasa yang berada di sekolah

menengah kebangsaan di Malaysia yang lahir pada tahun yang sama Wawasan

2020 dicetuskan. Sampel kajian merupakan pelajar tingkatan empat yang di
pilih menggunakan persampelan rawak, berkelompok dan berstrata. Seramai
1170 responden terlibat dalam kajian ini yang mempunyai nisbah zon 3:4:3
bagi zon tengah:zon timur: zon utara, lokasi 6:4 bagi bandar:luar bandar,
jurusan 1:1 bagi jurusan sains: sastera, jantina 1:1 bagi lelaki:perempuan,
dan etnik 6:3:1 bagi Melayu:Cina:India.

Data analisis secara deskriptif dan inferensi. Dapatan kekerapan dan purata
digunakan bagi analisis deskriptif. Tiga jenis analisis inferensi dan tahap
keertian 0.05 digunakan dalam ujian signifikan. Ujian T digunakan untuk
menganalisis perbandingan tahap kesediaan belia sebagai tunggak negara
maju bagi jantina, lokasi, kediaman keluarga, kepelbagaian etnik di kediaman.
Analisis varians (ANOVA) pula digunakan untuk menguji perbezaan kesediaan
belia berdasarkan etnik dan zon. Variasi sumbangan gaya hidup belia terhadap
kesediaan belia sebagai tunggak negara maju ditentukan menerusi ujian

regresi.

3.0 Ringkasan Penemuan Kajian

3.1

3.2

3.3

Secara menyeluruh, majoriti belia awal semasa (52.0 %) berada di tahap
kesediaan sederhana dalam berperanan sebagai tunggak negara maju. Walau
bagaimanapun terdapat variasi tahap kesediaan belia menghadapi sembilan
cabaran 2020 — iaitu dalam linkungan sederhana ke rendah. Belia awal semasa
didapati bersedia dengan tahap sederhana untuk menghadapi lima cabaran
berbanding empat cabaran lain yang berada di tahap rendah.

Dalam linkungan kesediaan sederhana, dua per empat (75.5 %) belia awal
semasa didapati bersedia untuk mewujudkan bangsa Malaysia yang bersatu
padu (Cabaran 1) dan diikuti 64.86 peratus bersedia dengan pembentukan
masyarakat berdasarkan keadilan dan kesamarataan (Cabaran 8). Jatuh ke
tangga kesediaan belia ke tiga (55.94%) dan ke empat (55.45%) adalah
kesediaan mereka mewujudkan masyarakat dinamik dan berdayasaing
(Cabaran 9) dan menjadi masyarakat beretika dan beragama (Cabaran 4).
Kesediaan memenuhi keperluan masyarakat progresif dan pendayaupayaan
(Cabaran 6) (50.71%) didapati di tangga kesediaan belia ke lima.

Di aras kesediaan rendah, 45.37 peratus belia awal semasa didapati paling

kurang bersedia menjadi masyarakat beriltizam dan berkeyakinan tinggi

(Cabaran 2) (45.37%). Belia juga didapati kurang bersedia untuk memenunhi
keperluan masyarakat demokratik (Cabaran 3) (47.91%), masyarakat yang
meraikan kepelbagaian dan patriotisme (Cabaran 5) (48.98%) dan masyarakat
perihatin dan penyayang(Cabaran 7) (49.57%).

Secara keseluruhanya, tahap kesediaan belia awal semasa sebagai tunggak
negara maju menunjukkan dapatan yang bervariasi bila dianalisis mengikut
jantina, etnik, lokasi, zon, jenis kediaman keluarga dan kepelbagaian etnik di
kawasan kediaman. Keenam-enam pembolehubah ini didapati membezakan
tahap kesediaan belia. Di aras kesediaan sederhana, belia perempuan adalah
lebih bersedia berbanding belia lelaki. Belia luar bandar didapati lebih bersedia
daripada belia bandar di takkala kedua-duanya di aras kesediaan sederhana.
Belia India dan belia Melayu dengan kesediaan sederhana adalah lebih bersedia
berbanding belia Cina yang berkesediaan rendah. Di aras kesediaan sederhana,
belia zon timur didapati paling bersedia daripada belia zon utara dan
berbanding belia zon tengah di tahap rendah yang paling kurang bersedia.
Dalam linkungan sederhana, belia berumah kampung adalah lebih bersedia
berbanding belia yang berkediaman teres/berkembar/bungalow atau belia yang
tinggal di flat/kuarters. Pada aras kesediaan yang sama, belia yang tinggal di
persekitaran kediaman etnik homogenus didapati lebih bersedia sedikit daripada
mereka yang tinggal di kediaman heterogenus.

Dapatan perbandingan terperinci mengikut ke sembilan-sembilan cabaran
Wawasan 2020 menunjukkan tren yang agak berbeza. Merentasi sembilan
cabaran, etnik dan zon membezakan kesediaan belia. Sebaliknya,
jantina,kepelbagaian etnik di kawasan kediaman, lokasi dan jenis kediaman
menunjukkan tahap kesediaan belia ini yang berbeza kecuali terutamanya bagi
dua kesediaan yang rendah iaitu Cabaran 2 dan Cabaran 5 dan dua kesediaan
yang sederhana iaitu Cabaran 8 dan Cabaran 9.

Merujuk kepada gaya hidup belia awal semasa, tahap amalan keagamaan belia
didapati di ambang sederhana (50.18%) berbanding amalan kesihatan belia

di tahap rendah (49.35%). Di aras rendah, belia mengamalkan tingkah laku
berisiko (21.80%) lebih tinggi daripada tingkah laku yang bercangah dengan
amalan sivik (15.90%).

Amalan keagamaan belia didapati variasi penyumbang yang tinggi / effect size
besar kepada kesediaan belia sebagai tunggak negara maju dengan 27.0

peratus berbanding amalan kesihatan yang jauh lebih rendah dengan effect size

kecil iaitu 6.7 peratus. Bertingkah laku berisiko dan tingkah laku bercanggah
dengan amalan sivik didapati berupaya mengurangkan kesediaan belia masing-
masing dengan effect size kecil iaitu sebanyak 4.2 peratus untuk merealisasikan
negara maju.

Penelitian terperinci ke atas variasi sumbangan gaya hidup belia terhadap
kesediaan mereka untuk berperanan sebagai tunggak negara maju didapati
berbeza. Amalan keagamaan penyumbang variasi tertinggi dengan effect size
sederhana iaitu sekitar 1.0 peratus hingga 24.0 peratus, sebaliknya berkurang
bagi amalan kesihatan belia iaitu dengan julat effect size kecil di antara 1.4
peratus hingga 6.6 peratus. Dalam linkungan effect size kecil tingkah laku
berisiko di kalangan belia didapati berupaya mengurangkan kesediaan belia
setinggi 7.0 peratus dan serendah 0.3 peratus sementara tingkah laku
pencanggah amalan sivik setinggi 5.7 peratus dan serendah 0.6 peratus.
Amalan keagamaan didapati paling mempengaruhi kesediaan belia dengan
effect size sederhana merealisikan masyarakat beretika dan beragama (20.7%)
sementara tingkahlaku berisiko dan tingkahlaku pencanggah amalan sivik di
kalangan belia, dengan effect size kecil, paling merosotkan kesediaan belia
merealisasikan cabaran ini. Amalan kesihatan, dengan effect size kecil, didapati
paling mempengaruhi kesediaan belia untuk mewujudkan masyarakat progresif

dan pendayaupayaan (6.6%b).

4.0 Kesimpulan, Implikasi dan Cadangan

4.1

4.2

Belia awal semasa belum mencapai kesediaan yang tinggi sebagai tunggak
negara maju. Banyak usaha menyerlah aset golongan ini perlu dilakukan
berhubung dengan aspek Bangsa Malaysia, Keadilan dan Kesamarataan,
Dinamik dan Berdayasaing, Beretika dan Beragama, Masyarakat Progresif
dan Pendayaupayaan dan terutama sekali mengenai aspek Beriltizam dan
Beryakinan Tinggi, Matang dan Demokratik, Merai Kepelbagaian dan
Patriotisme, dan Perihatin dan Penyayang.

Kesediaan belia awal semasa sebagai tunggak negara maju berbeza mengikut
jantina, etnik, lokasi, zon, jenis kediaman keluarga dan kepelbagaian etnik

di tempat kediaman. Usaha untuk meningkatkan kesediaan belia sebagai

tunggak negara maju perlu diusahakan dengan lebih gigi bagi penyerlahan aset

belia lelaki, belia Cina, belia di bandar, belia di zon tengah, belia yang tinggal
di kediaman flat dan rumah teres,berkembar dan bungalow, dan belia yang
tinggal di persekitaran pelbagai etnik.

Amalan agama belia awal semasa merupakan penyumbang utama kepada
kesediaan mereka sebagai tunggak negara maju. Dalam apa jua usaha
penyerlahan aset luaran dan dalaman belia dari aspek mewujudkan Bangsa
Malaysia, Keadilan dan Kesamarataan, Dinamik dan Berdaya saing, Beretika
dan Beragama, Masyarakat Progresif dan Pendayaupayaan, Beriltizam dan
Beryakinan Tinggi, Matang dan Demokratik, Merai Kepelbagaian dan
Patriotisme, dan Perihatin dan Penyayang — hendaklah menjadikan elemen
agama sebagai paksi dan panduan. Malah, sekiranya agama menjadi wadah
merentas usaha penyerlahan aset belia, sekali gus amalan kesihatan boleh
ditingkatkan dan tingkah laku berisiko dan yang bercanggah dengan amalan
sivik dapat dikurangkan.

Golongan dewasa yang berdampingan dengan belia perlu diberi latihan khusus
mengenai pembangunan belia positif agar berkeupayaan menyerlahkan potensi
belia dengan berkesan sama ada di rumah, sekolah, mahupun dalam
masyarakat bagi memastikan belia disediakan secara profesional untuk menjadi
tunggak negara maju.

Kajian perlu dijalankan ke atas semua program-program pembangunan belia
di semua peringkat, nasional mahupun tempatan, bagi mengenalpasti jurang
yang wujud dalam usaha untuk menyediakan belia sebagai tunggak negara
maju. Hasil kajian seumpama ini boleh menyumbang kepada usaha
pembangunan belia sebagai rakan pembangunan sekiranya ianya dijadikan
paduan kepada perencanaan program bersesuaian yang bersepadu serta
dikendalikan oleh pembimbing atau golongan dewasa yang berwibawa dan

profesional.

Vi

